
UN PROGRAMA D€ TRABALLO PARA
AS AREAS PROTEXIDAS

Por Javier Puertas, técnico de EUROPARC-Espaiia

EUROPARC-Espaiia é a Seccion do Estado espafiol da Federacidn de Parques Naturais e Nacionais de Europa. E unha organiza-
cién na que participan as administracidns publicas con competencias en materia de conservacion da natureza e espazos natu-
rais protexidos (ENP), e constitie o principal foro profesional no que participan activamente técnicos, xestores e responsdbeis
destes para elaborar propostas para a sia mellora. Desde que nace, en 1993, desenvolve as stas funcions a través da Oficina
Técnica Fundacion Interuniversitaria Fernando Gonzdlez Berndldez, o instrumento legal e administrativo que lle dd persona-

lidade xuridica e que outorga o apoio académico para a toma de decisions na xestion.

Entre os obxectivos estratéxicos de

EUROPARC-Espafia estd o de actuar
como observatorio da evolucion e do
estado dos espazos naturais protexidos
do Estado, para o que conta cunha base
de datos con informacion alfanumérica
e cartografica dos mesmos; promover a
profesionalizaciéon e a cualificacion do
persoal dos espazos e colaborar coas
administracions publicas no ambito da
conservacion dos ENP. Un dos proxectos
¢ a colaboracion coa Secretaria Xeral de
Turismo na posta en marcha da Q de
calidade das areas protexidas e dos ser-
vizos e equipamentos de uso publico de
preto de vinte espazos espafois.

0 IV Congreso de EUROPARC-
Espafa, o ESPARC 1999, celebrado na
[lla de A Toxa, constituiu un punto de
inflexion na traxectoria de traballo e
proxeccion de futuro da organizacion.
Consolidouse a idea da necesidade de
realizar unha analise e diagndstico da
situacion dos ENP a partir do cal se pla-
nificaran as accions de mellora. Nesta
tarefa participaron os responsabeis das
administracions ambientais competen-
tes, concertada posteriormente con
outros colectivos (organizacions conser-
vacionistas, grupos de desenvolvemento
rural...). O Plan de Accion para os ENP do
Estado espafiol, publicado en 2002, aco-
lle un extenso elenco de recomenda-
cions de caracter xeral para planifica-

cion e xestion, pero tamén se identifican
unha serie de acciéns prioritarias con
obxectivos concretos e resultados tanxi-
beis: seminarios, eventos formativos,
monografias, manuais (editaronse sete e
documentaronse arredor de 40 exem-
plos de boas practicas: os observatorios
Vivos).

Retos de futuro

A vista dos resultados da primeira
fase do Plan de Accidn, avaliados por un
consultor independente, determinouse
necesario incorporar neste proxecto
outras formas de conservacion de
importancia crecente, como ¢ a
Custodia do Territorio. A tarefa de ava-
liacion é asumida en 2007 por un novo
grupo de traballo, cuxa funcién é a de
identificar as principais lifias de traballo
a impulsar polas administracions publi-
cas competentes nos vindeiros anos,
tomando como referencia documentos
internacionais na materia. De ai xurdiu
o Programa de traballo para as areas
protexidas do Estado espafol 2008-
2013, que logo cada administracion
pode concretar no seu Plan de
Accion.Estes Plans levaranse a practica
con compromisos temporais, técnicos e
materiais adecuados a cada realidade.

No programa de traballo detéctanse
varios eixes de accion necesarios entre
0s que se atopan a integracion no terri-

torio de ecosistemas terrestres e
marifios, a mellora dos instrumentos
que garantan a xestion eficaz das areas
protexidas, a intensificacion da partici-
pacion equitativa de todos os interesa-
dos nos beneficios e servizos dos espa-
zos (garantindo a sostibilidade financei-
ra) e afondar na consecucion do apoio
social promovendo unha maior comuni-
cacion, educacion e conciencia social.
Os retos ata o 2013 concretaranse no
congreso de Europarc-Espafia 2008 que
tera lugar en Baiona.

Paralelamente, Europarc-Espafia
esta a ultimar o proximo informe dos
ENP do Estado: o Anuario 2007. Neste
documento dase informacion basica
sobre a implantaciéon dos ENP, sobre o
estado de planificacion, os visitantes e o
uso publico, os recursos econdmicos e
humanos, a participacion publica e o
desenvolvemento da xestion.

Acorde cos ultimos datos dispofi-
beis, existen en Espafia mais de 1.600
espazos naturais protexidos (mais de 6
millons de ha, incluindo areas mariti-
mas). Mais da metade son parques: 155
parques naturais e 14 parques nacio-
nais. En Galiza a superficie protexida
ascende a case 390.000 ha, incluindo
unhas 40.000 has marifas. Protexeuse
arredor do 12% do territorio autonomi-
o, 0 que significa algo menos do 6% da
superficie protexida a escala do conxun-
to do Estado espafiol.

